FELT FOR NORSKE TRESLAG  I ROGALAND ARBORET

I år 2000 blei det etablert eit plantefelt som utelukkande skulle framvise alle våre vanlegaste viltveksande treslag samla på eitt og same område (ca. 4 daa). Her er utplanta ca. 30 ulike arter. 

Undervisning står som eit av hovedformåla for Rogaland Arboret, og der ei slik samling skal inngå som ein sentral del av vårt tilbod til skulane i regionen. 

Sjølve feltet er strategisk og sentralt plassert rett innanfor parkeringsplassane. Dette for å kunne få maksimalt ut av den tida elevane/studentane får tildelt i marka.
For å kunne få eit godt oversyn over feltet - også pedagogisk - er dei fleste av artane samla i grupper på 3 eksemplar. 

Dei er også plassert nokonlunde etter "floraen", slik at systematikken er teken hensyn til ved oppbygginga av feltet. 

Det betyr at våre 4 arter av bartre er planta først blant gruppene, dvs. nærast Vassvikvegen i sør. Deretter følgjer selje, osp, bjørk, or osv. bortetter i retning Solstien og parkeringsplassen.

Alle individ skal vere merka med lettleselege etikettar påført norske og botaniske namn.

Plantene er for det meste samla inn frå ville bestandar lokalt eller regionalt, men spisslønn og bøk er henta frå lokalitetar ved hhv. Lyngdal og Larvik.

I samlinga har vi også funne plass til arter som er å rekne blant dei små trea, eller som kan definerast som store buskar. Det gjeld t.d. krossved og trollhegg.

Platanlønn, som er ein innførd art, er etter kvart blitt så vanleg her i regionen at vi har vald å ta denne med. Også raudhyll og svarthyll er rekna som opprinneleg innførte her til lands, men er no vanlege innslag i naturen på våre kantar.

Rundt rekna finst det i overkant av 130 arter av buskar og tre i vår norske villflora.

Likevel har vi i vår del av verda ein "fattig" treflora samanlikna med andre verdsdelar som det er naturleg å samanlikne oss med, t.d. Nord-Amerika og Nordaust-Asia. 

Ikkje desto mindre har treet - i sine mange utformingar - vore ein særdeles viktig naturressurs for oss menneske i kampen for å overleve opp gjennom vår historie.

ARTSLISTE FOR NORSKE TRESLAG
  1.  BARLIND (Taxus baccata)
  2.  FURU (Pinus sylvestris) 

  3.  GRAN (Picea abies)
  4.  EINER (Juniperus communis)
  5.  SELJE (Salix caprea)
       DOGGPIL (Salix daphnoides)
  6.  OSP (Populus tremula)
  7.  LÅGLANDS- / HENGEBJØRK (Betula pendula) 

  8.  DUNBJØRK (Betula pubescens)
  9.  FJELLBJØRK (Betula  pubescens subsp. czerepanovii)
10.  GRÅOR (Alnus incana)
11.  SVARTOR (Alnus glutinosa)
12.  HASSEL (Corylus avellana)
13.  BØK (Fagus sylvatica)
14.  SOMMAREIK (Quercus robur)
15.  VINTEREIK (Quercus petraea)
16.  ALM (Ulmus glabra)
       MISTELTEIN (Viscum album)
       SKOGRANKE (Clematis alpina subsp. sibirica)

17.  VILLAPAL (Malus sylvestris)
18.  ROGN (Sorbus aucuparia)
19.  FAGERROGN (Sorbus meinichii)  

20.  ROGNASAL (Sorbus hybrida)
21.  SØRLANDSASAL (Sorbus subsimilis) 
       HAGTORN (Crataegus monogyna)
22.  HEGG (Prunus padus)
23.  SØTKIRSEBÆR / FUGLEKIRSEBÆR (Prunus avium)
24.  SPISSLØNN (Acer platanoides)
25.  PLATANLØNN (Acer pseudoplatanus)
26.  KRISTTORN (Ilex aquifolium)
27.  TROLLHEGG (Frangula alnus; syn. Rhamnus frangula)
28.  LIND (Tilia cordata)
       EFØY / BERGFLETTE (Hedera helix)

29.  ASK (Fraxinus excelsior)
       VIVENDEL (Lonicera periclymenum)
30.  RAUDHYLL (Sambucus racemosa)
31.  SVARTHYLL (Sambucus nigra)
30.  KROSSVED (Viburnum opulus)

